
S C R I P T A

Numéro Scripta :  5612

Auteur(s) : Jourdain la Chèvre [chevalier]

Bénéficiaire(s) : Le Bec-Hellouin, Notre-Dame (abbaye)

Genre d'acte : charte

Authenticité : non suspect

Datation : 1240

Action juridique : donation

Langue du texte :  latin

Analyse
Jordain dit Chèvre, chevalier, donne aux moines du Bec une pièce de terre sise à la paroisse de Criquebeuf-la-
Campagne.

Tableau de la tradition

Éditions principales

a.   Delisle  Léopold, Passy  Louis, Mémoires et notes de M. Auguste Le Prévost pour servir à l’histoire du
département de l’Eure, Évreux, Hérissey, 1862, t. 1, p. 561.

Texte établi d’après a

Notum sit universis, tam presentibus quam futuris, quod ego Jordanus dictus Capra, miles, dedi et concessi et
hac presenti carta mea confirmavi Deo et Beate Marie de Becco Helluini et monachis ibidem Deo servientibus
et in posterum servituris, in puram, liberam et perpetuam elemosinam, pro salute anime mee, antecessorum
et successorum meorum, quamdam peciam terre sitam in parrochia de Crikebue in Campania inter masagium
Honfredi, prepositi, ex una parte, et masagium Johannis de Curia, ex altera, habendam, tenendam et in puram,
liberam et perpetuam elemosinam possidendam dictis monachis ita libere et quiete sicut aliqua elemosina liberius et
quietius potest possideri, sine aliqua mei de cetero vel heredum meorum reclamatione vel exactione temporali. Ego
autem dictus Jordanus et heredes mei dictam peciam terre memoratis monachis contra omnes tenemur garantizare,
vel alibi in propria hereditate nostra melius apparenti ad utilitatem eorumdem valore ad valorem, si necesse fuerit,
eis excambium faciemus. Supradicti vero monachi situm granchie sue veteris michi libere dimiserunt. Insuper
ego dictus Jordanus, miles, concessi ut predicti monachi habeant totum stramen cum palea et omnibus forragiis
decime de Crikebue in Campania ad me pertinentibus, ita quod nec ego nec heredes mei in dictis forragiis aliquid
de cetero poterimus reclamare. In cujus rei testimonium, ego memoratus Jordanus, miles, presentem cartam sigilli
mei munimine roboravi. Actum anno Domini millesimo ducentesimo quadragesimo.


